
KERTAS PERCUBAAN SPM

Ekonomi Kertas 1
Satu jam lima belas minit · 40 markah
Kertas ini mengandungi 40 soalan. Jawab semua soalan. Setiap soalan diikuti oleh empat pilihan jawapan,
iaitu A, B, C dan D. Pilih satu jawapan sahaja.

1. Ilmu ekonomi ialah bidang sains sosial yang mengkaji

A cara kerajaan mengutip cukai daripada rakyat
B cara menguruskan sumber ekonomi yang terhad untuk memenuhi kehendak manusia yang tidak

terhad
C sejarah perkembangan perdagangan dunia
D cara firma mengiklankan barang kepada pengguna

2. Kerajaan mempunyai peruntukan untuk membina sama ada sebuah hospital atau sebuah stadium.
Kerajaan memilih untuk membina hospital.
Kos lepas kerajaan ialah

A stadium B hospital
C peruntukan kerajaan D hospital dan stadium

3. Antara yang berikut, pasangan faktor pengeluaran dan ganjaran yang manakah betul?

I Tanah – sewa
II Buruh – faedah
III Modal – faedah
IV Usahawan – untung

A I dan II B I, II dan III
C I, III dan IV D II, III dan IV

4. Gabungan output di luar keluk kemungkinan pengeluaran boleh dicapai jika

A kadar pengangguran meningkat
B sumber ekonomi dibazirkan
C teknologi pengeluaran bertambah baik
D harga barang meningkat

5. Dalam sistem ekonomi Islam, zakat berperanan untuk

A menambah keuntungan firma
B mengagihkan kekayaan kepada golongan yang memerlukan
C menetapkan harga semua barang
D menggalakkan amalan riba

6. Antara yang berikut, yang manakah kelemahan sistem ekonomi pasaran bebas?

A Tiada motif keuntungan
B Pilihan barang kepada pengguna terhad
C Agihan pendapatan tidak seimbang
D Semua harga ditetapkan oleh kerajaan

7. Kenaikan upah pekerja di ladang kelapa sawit menyebabkan

A penawaran minyak sawit berkurang
B penawaran minyak sawit bertambah
C permintaan minyak sawit berkurang
D kuantiti diminta minyak sawit bertambah

8. Rajah 1 menunjukkan perubahan dalam pasaran barang N.

Rajah 1: Pasaran barang N

Antara yang berikut, yang manakah boleh menyebabkan perubahan itu?

A Pendapatan pengguna meningkat
B Kerajaan memberi subsidi kepada pengeluar barang N
C Teknologi pengeluaran barang N bertambah baik
D Harga bahan mentah barang N meningkat

9. Lebihan penawaran berlaku apabila

A harga pasaran lebih rendah daripada harga keseimbangan
B kuantiti diminta melebihi kuantiti ditawar
C harga pasaran lebih tinggi daripada harga keseimbangan
D pasaran berada dalam keseimbangan

10. Harga sejenis roti naik daripada RM5 kepada RM6. Kuantiti diminta turun daripada 200 buku kepada
190 buku.
Permintaan roti itu ialah

A anjal kerana nilai Ed ialah 4
B anjal kerana nilai Ed ialah 0.25
C tak anjal kerana nilai Ed ialah 10.00
D tak anjal kerana nilai Ed ialah 0.25

11. Penawaran barang perkilangan lebih anjal berbanding penawaran barang pertanian kerana

A barang perkilangan tidak mempunyai pengganti
B pengeluaran barang perkilangan boleh ditambah dengan cepat
C barang perkilangan ialah barang keperluan
D harga barang perkilangan ditetapkan oleh kerajaan

12. Keanjalan harga permintaan sesuatu barang ialah 1.5. Penjual menaikkan harga barang itu.
Apakah kesannya terhadap jumlah hasil penjual?

A Berkurang B Bertambah
C Tidak berubah D Bertambah dua kali ganda

13. Permintaan dan penawaran sesuatu barang bertambah dengan kadar yang sama.
Apakah kesannya terhadap harga dan kuantiti keseimbangan?

A Harga naik, kuantiti bertambah
B Harga tidak berubah, kuantiti bertambah
C Harga turun, kuantiti bertambah
D Harga tidak berubah, kuantiti tidak berubah

14. Antara yang berikut, yang manakah penentu keanjalan harga penawaran?

I Faktor masa
II Ketersediaan stok atau inventori
III Mobiliti faktor pengeluaran
IV Cita rasa pengguna

A I dan IV B I, II dan III
C II, III dan IV D I, II, III dan IV

15. Encik Ravi menyimpan sebahagian gajinya di bank untuk digunakan pada masa hadapan.
Fungsi wang yang terlibat ialah

A alat perantaraan pertukaran B alat ukuran nilai
C alat bayaran tertunda D alat simpanan nilai

16. Sebuah bank perdagangan meminjam wang daripada bank pusat semasa kekurangan tunai.
Fungsi bank pusat yang ditunjukkan ialah

A jurubank kepada bank perdagangan B jurubank kepada kerajaan
C mengeluarkan mata wang D menerima deposit orang ramai

17. Pembiayaan rumah di bank Islam yang membolehkan pelanggan membayar harga jualan (termasuk
margin untung bank) secara ansuran dikenali sebagai

A Wadiah B Mudharabah
C Bai Bithaman Ajil D Simpanan tetap

18. Antara yang berikut, yang manakah pekerjaan dalam sektor kedua?

A Pekerja kilang membuat kasut B Petani
C Doktor D Pelombong bijih timah

KERTAS PERCUBAAN SPM

Ekonomi Kertas 2
 100 markah

Kertas ini mengandungi dua bahagian: Bahagian A dan Bahagian B.

Bahagian A [60 markah] · jawab semua soalan

Soalan 1 [20 markah]

Jadual 1 menunjukkan permintaan dan penawaran durian di sebuah pekan.

Jadual 1: Pasaran durian di sebuah pekan

Harga sekilogram (RM) 7 8 9 10 11

Kuantiti diminta (kg) 120 100 80 60 40

Kuantiti ditawar (kg) 70 100 130 160 190

(a) [2 markah]Nyatakan harga dan kuantiti keseimbangan durian.

(b) [3 markah]Apakah yang berlaku di pasaran jika harga durian ialah RM7? Tunjukkan jalan kira.

(c)
[4 markah]

Akibat ribut, penawaran durian berkurang sebanyak 50 kg pada setiap tingkat harga. Tentukan harga
dan kuantiti keseimbangan baharu.

(d)
[4 markah]

Hitung keanjalan harga permintaan durian apabila harga naik daripada RM8 kepada RM9. Nyatakan
jenis keanjalannya.

(e)
[4 markah]

Hitung jumlah hasil penjual durian sebelum dan selepas ribut. Jelaskan hubungannya dengan jawapan
(d).

(f) [3 markah]Nyatakan tiga penentu bukan harga bagi penawaran durian selain cuaca.

Soalan 2 [20 markah]

Jadual 2 menunjukkan pengeluaran jangka pendek sebuah bengkel bangku plastik. Upah seorang buruh ialah
RM100 sehari, kos tetap RM300 sehari dan harga sebuah bangku plastik RM6.

Jadual 2: Pengeluaran sebuah bengkel bangku plastik

Buruh (orang) 0 1 2 3 4 5

Jumlah keluaran (unit) 0 20 50 90 120 140

(a) [2 markah]Apakah maksud fungsi pengeluaran jangka pendek?

(b) [4 markah]Hitung keluaran purata (AP) dan keluaran marginal (MP) bagi buruh pertama hingga kelima.

(c) [1 markah]Pada buruh keberapakah keluaran marginal mencapai maksimum?

Skema · Kertas Percubaan SPM

Kertas 1

1 B Definisi ilmu ekonomi: sumber terhad, kehendak tidak terhad.

2 A Kos lepas = alternatif terbaik yang dilepaskan, iaitu stadium.

3 C Ganjaran buruh ialah upah, bukan faedah.

4 C Kemajuan teknologi mengalihkan KKP ke kanan, maka gabungan itu boleh dicapai.

5 B Zakat ialah alat agihan semula kekayaan dalam ekonomi Islam.

6 C Barang diagihkan mengikut kuasa beli, jadi jurang pendapatan melebar.

7 A Harga faktor pengeluaran naik, kos naik, keluk penawaran beralih ke kiri.

8 D Keluk penawaran beralih ke kiri (S0 ke S1): kos pengeluaran meningkat.

9 C Pada harga di atas keseimbangan, kuantiti ditawar > kuantiti diminta.

10 D Ed = (10/200 × 100) ÷ (1/5 × 100) = 5% ÷ 20% = 0.25 < 1, tak anjal.

11 B Firma kilang boleh menambah syif / menggunakan stok; tanaman mengambil masa yang lama.

12 A Permintaan anjal: % kuantiti turun lebih besar daripada % harga naik, maka jumlah hasil berkurang.

13 B Kedua-dua keluk beralih ke kanan dengan kadar yang sama: harga kekal, kuantiti bertambah.

14 B Cita rasa pengguna (IV) ialah penentu permintaan, bukan keanjalan penawaran.

15 D Wang boleh disimpan dan nilainya digunakan kemudian.

16 A Bank pusat menyimpan rizab dan memberi pinjaman kepada bank perdagangan.

17 C Bai Bithaman Ajil = jual beli dengan bayaran tertangguh.

18 A Sektor kedua memproses bahan mentah menjadi barang siap (perkilangan, pembinaan).

19 B Dividen ialah bahagian keuntungan syarikat untuk pemegang saham.

20 D RM3,000 − (RM330 + RM15 + RM40) = RM2,615.

21 C Simpanan tetap: bebas risiko (dilindungi PIDM), pulangan rendah, kecairan sederhana kerana wang terikat
untuk tempoh tertentu.

22 A Jangka pendek melibatkan input tetap dan input berubah.

23 D MP > 0 bermakna TP masih naik; MP menurun bermakna kenaikan TP semakin kecil.

24 B VC = RM500 − RM200 = RM300; AVC = RM300 ÷ 10 = RM30.

25 C Jika MC > AC, unit tambahan menarik AC ke atas.

26 D Kos eksplisit dibayar secara nyata; tiga yang lain ialah kos implisit.

27 B Pihak ketiga mendapat manfaat: eksternaliti positif / faedah sosial.

28 A Barang sosial memberi manfaat terbesar kepada masyarakat.

29 B Kerajaan ialah majikan dalam perkhidmatan awam.

30 C IHP menggunakan 12 kumpulan barang dan perkhidmatan mengikut COICOP.

31 A Pengangguran kitaran berkait dengan kitaran perniagaan / kemelesetan.

32 D KDNK = C + I + G + (X − M) = 800 + 300 + 250 + (900 − 820) = RM1,430 bilion.

33 B Kadar cukai semakin menurun apabila pendapatan bertambah.

34 C Kadar faedah turun menggalakkan pinjaman dan perbelanjaan; cukai ialah alat dasar fiskal.

35 A Definisi syarikat multinasional.

36 D Negara berbeza sumber, iklim, kecekapan dan harga faktor.

37 C Akaun kewangan merekodkan aliran masuk dan keluar modal: pelaburan langsung, portfolio, derivatif,
pelaburan lain.

38 B Penerimaan eksport yang tinggi menambah kredit dalam akaun semasa.

39 D RM480 ÷ RM3.20 × 100 yen = 15,000 yen.

40 A Ringgit lemah: Malaysia lebih murah kepada pelancong asing; import dan kos di luar negara lebih mahal.

Kertas 2 Bahagian A

Soalan 1

(a) Harga keseimbangan RM8 [1m]
Kuantiti keseimbangan 100 kg [1m]

Maks 2 markah

(b) Kuantiti diminta 120 > kuantiti ditawar 70 [1m]
Lebihan permintaan = 120 − 70 = 50 kg [1m]
Harga akan naik ke tingkat keseimbangan [1m]

Maks 3 markah

(c) Kuantiti ditawar baharu: 20, 50, 80, 110, 140 [1m + 1m]
Harga keseimbangan baharu RM9 [1m]
Kuantiti keseimbangan baharu 80 kg [1m]

Maks 4 markah

(d) % perubahan kuantiti diminta = (80 − 100) ÷ 100 × 100 = −20% [1m]
% perubahan harga = (9 − 8) ÷ 8 × 100 = 12.50% [1m]
Ed = 1.60 [1m]
Permintaan anjal [1m]

Maks 4 markah

(e) Sebelum: RM8 × 100 = RM800 [1m]
Selepas: RM9 × 80 = RM720 [1m]
Jumlah hasil berkurang RM80 [1m]
Permintaan anjal: harga naik, jumlah hasil berkurang [1m]

Maks 4 markah

(f) Harga faktor pengeluaran (baja / upah)
Tingkat teknologi
Jangkaan harga masa depan
Matlamat pengeluar
Dasar kerajaan (subsidi / cukai)

Maks 3 markah

Soalan 2

(a) Hubungan antara input berubah dengan output
pada suatu tingkat input tetap tertentu

Maks 2 markah

(b) AP: 20, 25, 30, 30, 28 [2m]
MP: 20, 30, 40, 30, 20 [2m]

Maks 4 markah

(c) Buruh ke-3 (MP = 40 unit)
Maks 1 markah

Suka sampel ini?

Nota SPM Elektif
Ekonomi

•  Ekonomi, Prinsip Akaun, Perniagaan, Geografi, PSV, Sains Komputer: ada
soalan + jawapan atau skema

•  Sains Sukan, Pertanian: nota
•  Prinsip Akaun: 11 bab + formula

